
				此页尚未校对



　〈焉〉米〈縣北九十里沙白如米鴈鶩每爲所迷〉泉廉〈報恩寺東南宋元嘉中一夕霹靂忽泉湧〉

　〈岀郡守以廉名故云蘇軾詩水性固自清不清或撓之君看此廉泉五色爛摩尼廉者爲我廉何以此名〉

　〈爲有廉則有貪有慧則有癡誰爲柳宗元孰爲吴隱之漁父足益潔許由耳何緇紛然立名字此水了不〉

　〈知毁譽有時盡不知無盡時渴來廉泉上持鬚照𩯭眉好在水中人到處相娱嬉趙抃詩嵗旱江潢萬井〉

　〈汚此泉深净肯清渝伯夷死後泉流在能使貪人一飮無庾嶺中分泉兩派羙名人愛惡聲嫌誰云酌後〉

　〈能移性南有貪𠔃北有㢘錢漙詩聖代投予嶺海年虎頭城下訪名禪碧泉出竇池常溢紅葉滿林山欲〉

　〈然詩句解吟来木客法音齊動禮金仙老僧定起心無擾一性昭融似鏡圓姜璉詩㳙㳙泉脉石中生流〉

　〈岀招提分外清㴠鏡有光能照物鳴琴無譜自成聲一泓徹底元無滓萬古稱廉豈盜名若使夷齊身未〉

　〈死也須來此濯塵纓〉義〈縣東南二里泉源不涸俗呼東門井〉丹〈東城門外貢水之涯有泉一泓汲之〉

　〈可療疾人以爲九還丹〉井天一〈府南舊名太隂布政蔣曙攺今名以城東有火𦦨山取水制火〉

